
ЧОВЕКОВИТЕ СЛОБОДИ И ПРАВА ОД СЕГАШНОСТА ВО 
СОВРЕМЕНИОТ СВЕТ ОД ИДНИНАТА 

Апстракт: Заедничкиот универзален систем од вредности посветен на 
светоста на животот која обезбедува рамка за изградба на систем на човекови 
права, заштитен со меѓународно-прифатените норми и стандарди е основата на 
концептот на човековите права, но колку можат да бидат заштитени истите во 
време на широко воспоставени надзорни камери, што овозможуваат следење 
на движењето на секој граѓанин. На сличен начин, човековите права гарантираат 
рамноправност, како што е еднаквата заштита од сите форми на дискриминација во 
остварувањето на сите човекови права, вклучувајќи ја и целосната рамноправност 
меѓу жените и мажите во време кога се воведува трет пол?

Клучни зборови: човек, право, собода, модерен свет

HUMAN FREEDOMS AND RIGHTS FROM THE PRESENT              
IN THE CONTEMPORARY WORLD FROM THE FUTURE

Abstract: A common universal value system dedicated to the holiness of life that 
provides a framework for building a human rights system, protected by internationally 
accepted norms and standards, is the foundation of the human rights concept, but how 
much it can be protected during widespread surveillance cameras, which enable moni-
toring of the movement of each citizen. Similarly, human rights guarantee equality, such 
as equal protection from all forms of discrimination in the enjoyment of all human rights, 
including the full equality of women and men at the time of introducing a third gender?

Keywords: man, right, sunbath, modern world

ВОВЕД
Во време на брз развој во човештвото се развива и технологијата и опшеството.  

Во овој труд низ призмата на почитувањето и заштитата на човековите права ќе 
бидат третирани овие два развојни правци од аспект на денешната реалност во 
човековото живеење. Во насока на целосно остварување на сите човекови права 
преку истите се оспособуваат и им се  дава моќ на поединците и на заедниците да 
бараат трансформација на општеството. 	Човековите права се највисок дострел 
во развојот на вредносниот систем на човекот и тие претставуваат сублимација на 
хуманата димензија на сите претходни учења (религиозни, филозовски, правни) 
и мерило на достигнтиот развој на човештвото. Човековите права се дефинираат 
како оние права кои се содржани во меѓународните акти и документи и прифатени 
од голем број на држави како составен дел од нивната национална легистатива. 

342.72/.73

Овој труд ќе овозможи поглед на работите од аспект на  важноста од 
почитувањето и практичната примена на човековите права и слободи во делот 
на правото на приватност и правото за заштита од дискриминација во изменети 
услови на развиено и модерно опшество со високи технолошки достигнувања.

РАЗБИРАЊЕ НА ЧОВЕКОВИТЕ ПРАВА ОД АСПЕКТ НА УНИВЕРЗАЛНАТА 
ДЕКЛАРАЦИЈА ЗА ЧОВЕКОВИ ПРАВА

 Универзалната декларација за човекови права (УДХР) произлезе директно од 
искуството од Втората светска војна и го претставува првото глобално изразување 
на права на коишто, по својата природа имаат право сите човечки суштества.1 

Декларацијата се состои од 30 члена коишто се елаборирани во подоцнежни 
меѓународни договори, регионални инструменти за човекови права, национални 
устави и закони. 

Според Универзалната декларација за човекови права, човековите права 
можат да се преклопуваат едни со други и тие се ограничени со правата и 
слободите на другите или поради потребите за заштита на моралот, јавниот ред 
и општата благосостојба во едно демократско општество. Човековите права на 
другите мора да се почитуваат, не само да се толерираат како и дека човековите 
права не смеат да се користат за прекршување на други човекови права 2. 

ПРАВАТА НА ЧОВЕКОТ НИЗ ПРИЗМАТА НА ЕВРОПСКАТА КОНВЕНЦИЈА ЗА 
ЧОВЕКОВИ ПРАВА 

Советот на Европа, преземајќи ја иницијативата од Универзалната 
декларација, ја создаде Европската конвенција за заштита на човековите права и 
основни слободи (ЕКЧП), тоа е целото име на Конвенцијата.3  

ЕКЧП и нејзините протоколи ги гарантираат правото на живот, слобода и 
безбедност на личноста, правично судење во граѓанско-правни и кривично-
правни работи, глас и да се биде кандидат на избори, слобода на мисла, свест и 
вероисповест, слобода на изразување (вклучително слобода на медиумите), имот 
или мирно уживање на имотот, слобода на собирање и здружување.

ЕКЧП и нејзините протоколи забрануваат тортура, нечовечно или 
понижувачко постапување или казнување, смртна казна, ропство и присилен 
труд, дискриминација во уживањето на правата и слободите гарантирани во 
Конвенцијата и протерување на сопствените државјани или да им се откаже влез 
колективно протерување на странци.Човековите права се особено важни во 
односите меѓу луѓето и државата.

ВИДЕО НАДЗОР
Во насока на почитување на човековите права и заштита на приватноста 

видео надзорот над граѓаните мора да биде  регулиран со строги правила и 
ограничувања.

1. Меѓународната повелба за човекови права се состои од Универзалната декларација за човекови права, 
Меѓународниот пакт за економски, социјални и културни права и Меѓународниот пакт за граѓански и 
политички права и неговите два Факултативни протоколи.
2. Види повеќе на www.ohchr.org/EN/UDHR/Documents/UDHR/Translations/eng.pdf.
3. Таа беше отворена за потпишување од страна на тогашните 15 држави членки во 1950 година.

Основни принципи врз кои треба да биде воспоставен видео надзорот се 
следните:

»» Информирање на граѓаните/воспоставувачот на видео надзорот 
мора да ги информира граѓаните за постоењето на видео надзорот, 
технологијата и техниката којашто се користи, целта на надгледувањето 
и останатите елементи кои се важни. Доколку граѓаните не бидат 
информирани недвосмислено се нарушува нивната приватност. 
Исклучок е тајното надгледување  и истражување со цел откривање и 
спречување  на можни извршители на незаконски дејствија.

»» Временско и просторно ограничување на надзорот. Доколу не се 
ограничи просторот и  времето каде и кога може граѓанинот да се 
надгледува истотака се нарушува неговата приватност.

»» Надзор без злоупотреба на податоците собрани од истиот и нивна 
строга употреба само за целта поради која истиот е воспоставен 
под однепред утврдени правила прифатливи и за надгледувачот и 
надледуваното лице.

Почитување на правото на приватност кај граѓаните
Развојот на електронските комуникации, воведувањето на комјутерите и 

видео надзорот, даваат нова димензија во животот на граѓаните. 
Можноста за користење на разновидните апарати за остварување на 

комуникација, која не мора да биде (а по правило и не е) строго професионална, 
отвара многу прашања за заштитата на приватноста на граѓаните.  

Денес видео надзорот е распространет насекаде и сето тоа бара 
воспоставување на строги, пременливи и прифатливи правила за неговата 
употреба со цел избегнување на негова злоупотреба односно употреба надвор 
од неговата однапред уредена потреба.

ТЕХНОЛОШКИОТ РАЗВОЈ ВО ФУНКЦИЈА НА ВОСПОСТАВУВАЊЕ НА 
КОНТРОЛА НАД ЛУЃЕТО

Со системот за надзор и бодување на луѓето се очекува Кина брзо да 
зачекори во  иднината 

Во Кина моментално се спроведува пилот проект за воведување на систем 
за надзор и бодување на луѓето. Овој пилот преоект се планира да се стави во 
нормалана функција во почетокот на 2020 година и би бил најмоќниот технолошки 
систем во светот наменет за препознавање лица4 . 

Со мрежата од 200 милиони надзорни камери поставени ширум Кина (400 
милиони ќе бидат инсталирани до 2020 година), се обезбедува целосен надзор 
и нема место каде што може некој да се скрие, односно се ќе биде подложно 
на надзор и проценка.Со овој нов кинески систем според податоци собрани од 
надзорните камери, социјалните мрежи и сите други можни бази на податоци 
ќе се врши своевидно оценување на граѓаните, односно оценување на нивниот 
општествен кредибилитет, што Комунистичката партија на Кина го нарекува – 
„општествен кредит“. 5  

Проектот ќе им овозможи на кредибилните граѓани „слободно да чекорат 

4. Види повеќе во  „Guo, Pingxin; Sun, Qiangnan (April 1987). “General review of computer technology and appli-
cation in China”“. Computers in Industry.
5. Види повеќе во  „Hatton, Celia (2015-10-26). .”China sets up huge ‘social credit’ system” BBC News. Retrieved 
2018-01-05“.

под небото“, додека на оние во кои општеството нема доверба ќе им биде 
тешко да направат еден единствен чекор.6   Доколку граѓанинот или граѓанката 
се однесува според воспоставените правила од страна на власата му се 
обезбедуваат бројни поволности, како евтини кредити, ВИП третмани во хотелите 
и на аеродромите, место на најдобрите универзитети, добро работно место... Во 
спротивно граѓанинот или граѓанката ќе бидат изолирани од општеството, без 
шанса да добијат кредит или работа во државна служба, со забрана за патување и 
своевиден куќен притвор7 . 

Овој систем за видео надзор, на кој се темели идејата за оценување на 
граѓаните е последно достигнување на техниката, за чие креирање обилно се 
користени иновациите од областа на вештачката интелигенција.8  Доколку успее 
овој проект за воспоставување на надзор над луѓето, тоа ќе биде првата „дигитална 
диктатура“ што ќе ја види човештвото.

Индија воведува проект за скенирање на очите и лицата на сите нејзини 
граѓани

Во Индија со цел да се олесни работата на јавниот систем и да се создаде подобар 
надзор на граѓаните се воведува систем за скенирање на отисоците, зениците на 
очите и лицата на цвоите жители и на тој начин ќе се создаде биометриски систем од 
кои сите податоци ќе бидат споделувани со сите државни сектори 9. 

Поради многубројното населеление во Индија што изнесува околу 1,3 
милијарди жители се создаваат многу проблеми во јавниот систем. Овој систем 
се спроведува преку проектот наречен „Аадхаар“ чија цел е создавење на  
идентификациска база на податоци со која се очекува да се намали корупцијата, 
лажното претставување и подобро контролирање на текот на јавните финансии. 

Полова дискриминација
Како што полека се приближуваме на третата декада од 21-ви век, луѓето низ 

светот постепено стануваат свесни за интолеранцијата, опресијата и поделеноста. 
Сепак, жално е што сe уште постојат места каде човечките и граѓански права 
секојдневно се прекршуваат на најнеподнослив начин и ниедна земја не е имуна 
на тоа.

Директна полова дискриминација
Директната полова дискриминација се јавува кога одредено лице е 

понеповолно третирано од останатите врз основа на полот, односно било 
или ќе биде изложено на ситуација на неповолно споредување. Таа вклучува 
понеповолен третман кога се работи за брачен или семеен статус.
Индиректна полова дискриминација

Индиректната полова дискриминација се јавува кога жените и мажите се 
навидум третирани еднакво, но ефектот од одредени барања, услови или пракси 
наметнати од страна на работодавецот или давателот на услуги ги ставаат жените 
6. Замислено е „Општествениот кредит“ да се мери во бодови, а за  две години секој од 1,4 милијарди кинески 
граѓани истиот ќе го има и во зависност од неговото однесување ќе го намалува или зголемува.
7. Види повеќе во  „China: No End to Tibet Surveillance Program”. Human Rights Watch. 2016-01-18. Retrieved 
2018-11-08“.
8. Со помош на надзорните камери кои се опремени со системи за препознавање лица, скенирање на телото 
и гео-тракинг, овозможено е  следење на движењето на секој граѓанин.
9. Види повеќе во „ C. Beumier and M. Acheroy. Face verication from 3D and grey level clues. Pattern Recognition 
Letters, 22:1321.1329, 2001“.

или мажите во неповолна положба. 
Воведување на „трет пол“ во насока на напредни опшества                                                                
Воведување „трет пол“ во Шведска и Норвешка 

Во Шведска од 2015 година е воведена третата категорија, наречена ‘hen’. И 
расправата за воведување трета категорија во Шведска беше следена со одредени 
контраверзии но сепак помина. 

Аргументите за воведување трета категорија беа за случаи кога полот 
воопшто не е битен за да биде спомнат, или пак кога лицето е трансродово. И на 
Норвежаните им се укажува можност да се идентификуваат онака како што сакаат 
или како што се чувствуваат. 

Германија призна „трет пол“
Германскиот закон кој беше изгласан во германскиот парламент им 

овозможува на луѓето кои билошки не се вклопуваат ни во машки ни во женски 
пол, да изберат трета опција во официјалните документи. 

Австрија, покрај машки и женски, официјално воведува „трет пол“
За лицата кои сметаат дека не се ниту машки ниту женски пол, ќе се воведе 

посебен назив во официјалните документи одлучи Уставниот суд на Австрија. 
Со оваа одлука Австријците наскоро во регистерот на граѓани ќе можат 

да се запишат со „третиот“ полов идентитет, покрај веќе востановените машки и 
женски пол.

„Третиот пол“ во светот
И други земји ги ажурираа законите за да ги препознаат интерсексуалците. 

Австралија, Нов Зеланд, Малта, Индија и Канада веќе преземаа мерки за решавање 
на проблемите со кои се соочуваат овуе граѓани. 

ОН вели дека до 1.7% од луѓето во светот се родени со интерсексуални 
особини, или оваа бројка е еднаква на оние кои имаат црвена коса. Ова е сепак 
различно од родовиот идентитет на лицето или нивната сексуална ориентација10 . 

ЗАКЛУЧОК
Непосредната заштита на правата на граѓаните, вклучувајќи ја и заштитата 

на приватноста и заштитата од дискриминација, неминовно бара доследно 
остварување меѓународната правна регулатива која одлучува за заштитата на 
индивидуалните права и слободи на граѓаните. 

За таа цел нужно е пред се, комплетирање и зајакнување на легислативата 
како фундамент за ефикасно практично дејствување но и истовремено 
зајакнување на капацитетите на професионалците кои работаат во институциите 
на државно и централно ниво се со цел да се избалансира јазот којшто може да се 
појави меѓу примената на човековите права и новите вредности создадени како 
резулатат на развиено опшество и воспоставување на модерна технологија. 

Од гледна точка на ефикасност, кинескиот систем за надгледување е импресивен. 
Но, заканата од тоа да се користи на злобни или неетички начини е многу реална.  
Доколку не се правилно регулирани, ваквите екстензивни системи за мониторинг би 
можеле драматично да влијаат врз приватноста и безбедноста на луѓето. 

10. Види повеќе во  „Farida Faisal, 2011, Public Policy and Gender Mainstreaming Strategy: Redressing Gender  
Inequality“.

Неизбежно се поставува прашањето кога „Големиот Брат“ гледа се, кој ги 
води неговите очи и  како се одразува сето тоа на елементарните човекови права? 
Оваа технологија иако може да биде од голема помош, може целосно да го уништи 
правото на приватност и да ги загрози животите на луѓето.

Воведувањето на системот „Аадхаар“ започнало во 2009 година и до сега 
задолжителното биометриско скенирање го имаат поминато 99% од жителите на 
Индија. Меѓу најголемите недостатоци на овој систем а и најголем негов проблем 
е нарушувањето на приватноста кај луѓето. Многу често се случува податоците од 
овој систем неовластено да протечат во јавноста.

За припадниците на ЛГТБ воведувањето на трет пол не е доволно и потребна е 
уште поголема либерализација во тој дел односно укинување на административните 
услови како на пример потребата на сертификат од лекар кој докажува дека тоа 
лице е интерсексуално. 	 Бараа закон кој ќе им го олесни животот на луѓето кои 
не се идетификуваат со полот со кој се родени и  истиот го добија но бараат уште 
полесно стекнување на статусот на „трет пол“. 	 Интерсексуалните луѓе се родени 
со репродуктивна аномалија која не се вклопува во типични дефиниции за женско 
или машко тело. Ова се однесува на лицата кои се родени со машки и женски 
гениталии или ги имаат и двата XX и XY хромозоми во своите келии. Кај некои луѓе 
оваа состојба се открива при раѓањето, но некои ја откриваат дури во пубертет или 
подоцна кога ќе се соочат со проблеми со плодноста. 

Во последно време опшеството и технологијата се развиваат со брзи чекори 
и се почесто се поставува прашањето дали нивото на нивниот развој може да се 
следи од аспект на почитување и заштита на човековите права.

